
Kirish. Fan va texnikaning jadal sur’atlar bilan rivojlanishi natijasida bugungi kunda ilmiy bilimlar, tushuncha 
va tasavvurlar hajmi keskin ortib bormoqda. Bunday sharoitda, kreativ salohiyatli bo‘lajak texnologiya fani 
o‘qituvchilarga bo‘lgan talablar ortib borib, ularning kasbiy kompetentligini yuksak darajada bo‘lishini talab 
etadi.

Zamonaviy ta’lim qaysi sohada bo‘lmasin insonga o‘zi va uni o‘rab turuvchi olam haqida bilim beruvchi, 

yashashni o‘rgatuvchi, ushbu bilimlar asosida jamiyat taraqqiyoti uchun egallagan kasbini mukammal bilishga 
undovchi va rivojlantiruvchi kabi yagona maqsadlarga ega. Bundan kelib chiqqan holda bilim olish - bu maqsad 
emas, balki hayotda maqsadga aylangan strategiyani amalga oshirishga qaratilgan vositadir. 

Zamonaviy jamiyatda oliy ta’lim muhim rol o‘ynaydi. Istalgan davlatni tezlikda rivojlanishi, asosiy va inkor 
etib bo‘lmaydigan intellektual imkoniyatlar ta’lim tizimini isloh qilish orqali amalga oshiriladi. 

Kreativlik nafaqat yakka tartibdagi korxonalarning, balki mamlakat iqtisodiyotining raqobatbardoshligini 
rivojlantirish uchun ham asos bo‘lib xizmat qiladi.

Adabiyotlar tahlili va metodologiya.
Sanoatning, xususan, mamlakatning iqtisodiy rivojlanishi insonlarning kreativligini rivojlanishiga bog‘liq. 

R.Florida, С.П.Лапасев ta’kidlaganidek, ushbu sifatni istalgan soha mutaxassislari uchun rivojlantirish muhim 
hisoblanadi. Tadqiqotlar ko‘rsatishicha, innovatsion iqtisodiyotning muvaffaqiyati bevosita kreativ shaxslarga 
bog‘liq bo‘lib, jamiyatni kreativ mutaxassislarni kengaytirishga ehtiyoji yuqori.

Bugungi kunda kreativ mutaxassislarni shakllantirish zamonaviy jamiyat ta’lim tizimining asosiy vazifalaridan 
biridir. Qo‘yilgan vazifaga faqatgina kreativ o‘qitish metodikasini maqsadli olib borish bilan erishish mumkin, 
bunda ta’lim oluvchiga yangi amaliy bilimlarni tushunishiga, ulardan yangilik yaratishi va amaliyotga samarali 
tadbiq etishiga imkon berilishi lozim.

So‘nggi yillarda oliy ta’lim muassasalarida bo‘lajak texnologiya fani o‘qituvchilarining tikuvchilikka 
oid kreativ rivojlantirish, o‘qitish metodikasini o‘quv jarayonida qo‘llash va zamonaviy ta’limning asosiy 
vazifalaridan biri sanalmoqda. 

Respublikamiz va xorijiy mamlakat olimlari tomonidan kreativ o‘qitishning falsafiy, psixologik va pedagogik 
nuqtai nazardan ko‘p qirrali hususiyatlari tavsifi bo‘yicha bir qancha ilmiy izlanishlar olib borilgan.

Yu.M.Asadovning fikricha, kreativlik salohiyatini eng qimmatli xususiyatlaridan biri uning innovatsiyani 
yaratishdagi asosiy rolidir. Innovatsiya - shaxs intellekti mahsuli bo‘lib, kreativlikni qo‘llash natijasida namoyon 
bo‘ladi.

G.N.Ibragimovaning tadqiqot ishida kreativlik - shaxsning yaratuvchanlik, ijodkorlik xislatlarlari bilan 
bog‘liq ko‘nikmalar majmui bo‘lib, u o‘z ichiga muammolarga nisbatan yuqori darajadagi sezgirlik, intiutsiya, 
natijalarni oldindan ko‘ra bilish, fantaziya, tadqiqotchilik va refleksiyani qamrab oladi deb ta’kidlaydi. 

A.A.Aripjanova esa kreativlikni o‘rganish bo‘yicha pedagogik faoliyatning o‘ziga xosliklari va 
yondashuvlarni inobatga olib, pedagog kadrlarining kreativligini: faoliyatli, samarali, shaxsiy, muhitga doir, 
muammoli aspektlarda ko‘rib chiqish lozimligini aniqlagan. 

Turli tadqiqotlarda, jumladan, E.S.Shelestova tadqiqot ishlarida kreativlik tushunchasini yuzdan ortiq ta’rifi 
keltirilgan. Ko‘pchilik mualliflarning fikricha kreativlik pedagogik jarayonda oliy ta’lim muassasalarining 
faoliyati bilan uzviy bog‘liq, ya’ni ta’lim jarayoni va iqtisodiyotni modernizatsiya qilishning asosiy shartlari 
sifatida qaraladi. Bunda Oliy ta’lim muassasalar samaradorligini oshirishga qaratilgan asosiy faktorlardan biri bu 
moddiy texnik salohiyat tizimini yangilashdir.

Sh.X. Pozilovaning tadqiqot ishida oliy ta’lim muassasalari pedagog kadrlarini qayta tayyorlash va ularning 
malakasini oshirish kurslarida tinglovchilarning ijtimoiy-psixologik xususiyatlaridan kelib chiqib, dizayn-
fikrlash texnologiyasiga asoslangan empatiya, fokus, innovatsion g‘oya, prototip, testlash kabi bosqichlarni 
kiritish orqali kreativ o‘qitish metodikasi takomillashtirilgan.

Pedagog kadrlar kreativligini rivojlantirish zaruriyati E.E.Antonova, tomonidan yoritilgan.A.V. Kostryukov 
va D.V.Miroshnikova pedagogik faoliyatda kreativlikni paydo bo‘lish ko‘lami yetarlicha keng va buni pedagogning 
talabalarga bo‘lgan munosabatida, pedagogik xulq-atvorda, fanni o‘qitish metodikasida, talabalarga beriladigan 
materialni tanlashda, sinfdan tashqari o‘qish va tarbiyaviy ishlarda ko‘rish mumkinligi to‘g‘risida fikr yuritganlar.

M.M.Akeshova, L.Yu.Korolevalar tomonidan kreativlikni psixologik-pedagogik asoslari aniqlangan bo‘lib, 
kreativlik ijodiy intellektual qobiliyat sifatida qaralgan, ya’ni olib borilayotgan tajribalarga yangilik kirita olish 
qobiliyati, muammoni aniqlashda va yechimini topishda original g‘oyalar yaratish qobiliyati, shuningdek o‘quv-
tarbiyaviy jarayonga qaratilgan farazlarni shakllantirish qobiliyati kiradi deya ta’kidlaganlar.

Aksenova M., Gurina M., Dronova N kabi olimlarning tadqiqotlariga ko‘ra, kreativ shaxs – hech qachon 
befarq, tinch holatda turmaydigan insondir. U anchagina tartibsiz, ko‘p narsaga shubha bilan qaraydi, qiziqishlar 
doirasi keng, mustaqil fikrlaydi, atrofdagilarni o‘z dunyoqarashiga moslashtirishga intiladi.

Falsafiy ensiklopediya lug‘atida kreativlik (lot. creo- ijod etmoq, yaratmoq) berilgan jarayon va muammolarni 
noodatiy ko‘rinishda echimini topishga yo‘naltirilgan ijodiy o‘zgarishlarga bo‘lgan qobiliyat sifatida tavsiflanadi.

M.M.Akeshova, L.Yu.Koroleva va boshqa olimlar tomonidan kreativlikni psixologik-pedagogik asoslari 

aniqlangan. Ularning ishlarida kreativlik ijodiy intellektual qobiliyat sifatida qaralib, olib borilayotgan tajribalarga 
yangilik kirita olish qobiliyati, yangi muammoni qo‘yishda va yechimini topishda original g‘oyalar yaratish 
qobiliyati, shuningdek jarayon elementlariga qaratilgan farazlarni shakllantirish, fikrlarning stereotip usullardan 
voz kechish qobiliyatlarini kiritganlar.

Pedagog kadrlar kreativligini rivojlantirish zaruriyati E.E.Antonova, Yu.A.Svetkova, M.Selkrig va K.Kiami 
tomonidan yoritilgan. A.V. Kostryukov va D.V.Miroshnikova pedagogik faoliyatda kreativlikni paydo bo‘lish 
ko‘lami yetarlicha keng va buni pedagogning talabalarga bo‘lgan munosabatida, pedagogik xulq-atvorda, fanni 
o‘qitish metodikasida, talabalarga beriladigan materialni tanlashda, sinfdan tashqari o‘qish va tarbiyaviy ishlarda 
ko‘rish mumkinligi to‘g‘risida fikr yuritganlar.

Bo‘lajak texnologiya fani o‘qituvchilarining kreativlik darajasi kasbiy savodxonlilik va olgan bilim, 
ko‘nikma hamda malakalari asosida vujudga keladi va mashg‘ulotlarini olib borishda, talabalarni o‘zlashtirishi, 
amaliy ko‘nikmasi, shuningdek bilimga chanqoqligi va talabalar kreativligini rivojlanishi hisobga olinadi.

T.A.Barisheva va Yu.A.Jigalovalar pedagogikada kreativlikni tizimli psixologik ta’lim sifatida talqin 
etib, unga faqatgina intellektual potensialni emas, balki motivatsiya, emotsiya, estetik rivojlanish darajasining 
mavjudligi, kommunikativ parametrlari, kompetentligi va h.k.larni ham kiritadi.

G.N.Ibragimovaning tadqiqot ishida kreativlik shaxsning yaratuvchanlik, ijodkorlik xislatlarlari bilan bog’liq 
ko’nikmalar majmui bo’lib, u o’z ichiga muammolarga nisbatan yuqori darajadagi sezgirlik, natijalari oldindan 
ko’ra bilish, fantaziya, tadqiqotchilik va refleksiyani sanab oladi deb ta’kidlaydi.

Sh.X. Pozilovaning “kreativ o’qitish” tushunchasini, pedagog va ta’lim oluvchi o’rtasidagi munosabat, 
o‘zaro ta’lim oluvchi yoki ma’lum bir vosita orqali ta’lim oluvchi orasidagi jarayon bo‘lib, u shaxs kreativligini 
rivojlantirishga xizmat qiladi deb ta’riflaydi.

Adabiyotlarni tahlil qilish shuni ko‘rsatadiki, shaxsning ijodiy salohiyati muammoga mustaqil yondashuv, 
tanqidiy fikrlash; har qanday muammolarni tahlil qilish qobiliyati, analitik fikrlash; yechim topish qobiliyati; 
bilim olish, malaka va ta’lim berish usullarini yangicha usullarini kashf etish; egallangan bilimlarni yangi bilimlar 
bilan muvofiqlashtirish kabi ko‘nikmalarda namoyon bo‘lishi mumkin. 

Biz kreativlik deganda bo‘lajak texnologiya fani o‘qituvchilarining tanqidiy va ijodiy fikrlashi natijasida 
yangi amaliy g‘oyalarni yaratishga qaratilgan faoliyati, “kreativ o‘qitish” esa pedagog va ta’lim oluvchi o‘rtasidagi 
ijodiy munosabat, o‘zaro ta’lim oluvchi yoki ma’lum bir vosita orqali ta’lim oluvchi orasidagi kreativ jarayon 
bo‘lib, u shaxs kreativligini rivojlantirishga xizmat qiladi deb ta’rifladik. 

Bugungi kunda oliy ta’lim muassasalari bo‘lajak texnologiya fani o‘qituvchilarining tikuvchilikka oid 
kreativ rivojlantirish uchun qulay imkoniyat yaratish, talabalar tomonidan bayon qilingan turli-tuman fikrlar 
va g‘oyalarni bag‘rikenglik bilan qabul qilish hamda ularning o‘quv jarayonidagi faolligini ta’minlash, har bir 
talabada uning kreativ fikrlashga, amaliy ishlarga qodirligi haqidagi ishonchini qaror toptirish, ularning ijodiy 
faolliklarini muntazam rag‘batlantirish lozim. Ta’limni axborotlashtirish sharoitidan kelib chiqib talabalarni 
intellektual ijodkorligini rivojlantirish muhim sanaladi. Bo‘lajak texnologiya fani o‘qituvchilarining tikuvchilikka 
oid kreativ rivojlantirishda texnologiya ta’limi praktikumi fanidan foydalanish ta’lim sifatini yanada oshirishga 
xizmat qiladi. 

Texnologiya ta’limi praktikumi fani bo‘lajak texnologiya fani o‘qituvchilariga tikuvchilikka oid kasbiy 
amaliy ko‘nikmalarni va malakalarni shakllantiradi. Texnologiya ta’limi praktikumi fani qo‘l mehnatini 
o‘rgatishda ijodiy qobiliyatlarni va bilishga qiziqishini, mustaqil faollikni o‘stirib bo‘lajak texnologiya fani 
o‘qituvchilarining tikuvchilikka oid kreativligini rivojlantiradi. Kasbiy amallarni o‘rgatish esa umumkasbiy 
fanlar va o‘quv amaliyoti o‘zaro bog‘liqligida amalga oshiriladi. 

Shunday qilib, tadqiqot muammolari bo‘yicha ilmiy-metodik adabiyotlarni tahlil qilish quyidagi asosiy 
g‘oyalarni ajratib olishga imkon berdi: 

Xulosa. Oliy ta’lim muassasalarida bo‘lajak texnologiya fani o‘qituvchilarining tikuvchilikka oid kreativligini 
rivojlantirishda, kreativ o‘qitishni tashkil etish innovatsion jamiyatda talabalarning faol hayotga qiziqishi va 
xohishini uyg‘otadi, fikrlarni tahlil qilishga undaydi, his-tuyg‘ulari va kasbiy amaliy bilimlarini mustahkamlaydi. 

